
Hans van Rensburg wen ‘n kopie
van AGRED se Jagvoéls van Suid-
Afrika vir sy brief oor etanol-

Sluit asb u naam en adres, sowel as‘n faksnommer of e-posadresin. Dieredaksie

Hans van Rensburg van Bronkhorstspruit
skryf:

Oorskotte, lae pryse, immer stygende inset-
koste en ‘n gebrek aan regeringshulp isbesig
om landbou en veral die mieliebedryf dood
tewurg. Die Suid-Afrikaanse landbousektor
sal self ‘n oplossing moet vind. Geen besig-
heid kan oorleef, wat nog te sé vooruitgaan,
indien oor jare afgeskaal moet word nie.

Terwyl moondhede soos Amerika en Europa
pro-aktiewe oplossings soek en elke jaar
hulle etanol-aanlegte uitbrel, is ons antwoord
om produksie af te skaal of selfs te staak!

Saadmaatskappye ontwikkel en teel reeds
mielie- en sorghumvariéteite wat meer geskik
isvir etanol-produksie en bio-diesel kan uit
sojabone vervaardig word.

Terwyl vrae nog bestaan oor hoe ekonomies
ditisom etanol uit mielieste vervaardig, is
daar na my mening min twyfel dat die pad
wat ons nou loop tot sekere bankrotskap sal
lel. Die enigste oplossing isom, soos dieres
van diewéreld, aan ‘n plantedink: ‘n etanol-
fabriek is die antwoord.

Indien landboukotper asies of -maatskappye
die voortbestaan van boere en kleinboere
wil verseker, sal hulle hierby moet betrokke
raak.

Aspekte wat van belang is, sluit in:

Indien die mieliepryslaag is, maak sowel ‘n
private maatskappy as ‘n landboubesigheid
(kotperasie of landboumaatskappy) meer
wins. Die private maatskappy neem soveel
wins as moontlik want hy weet nie wat hy
volgende jaar gaan betaal nie. Die landbou-
maatskappy kan egter bekostig om die boer
‘n beter pryste betaal aangesien hy niealleen
op die produk nie, maar ook op insette en
finansiering wins maak. Die boer se volhou-
bare produksie verseker die landboumaat-
skappy van sy voortbestaan en wins op die
lang termyn, want die boer betaal sy skuld,
koop nuwe insette vir die volgende oes en
leen weer vir sy insetkoste.

Wanneer diemieliepryshoogis, verloor albei
soorte maatskappye winste, met die verskil
dat vir die landboumaatskappy se verliese
gekompenseer word deur verhoogde wins op
ander gebiede. Behalwe vir die normale

ou die reg voor om briewe te redigeer ter wille van duidelikheid of spasiebeperkinge.

produksie-insette gebruik boere goeie jare
vir kapitale vervangings en verbeterings.

kan ‘n groot bydrae maak deur brandstof-
maatskappye te verplig om‘n sekere

. . . ) hoeveelheid etanol in brandstof in te meng.
Die private instansie gaan slegs wins maak

indien die mieliepryslaag is. Hierdieinstan-
sies kan nie bekostig om boere tegemoet te

AFGRI is een van ‘n handvol maatskappye
in die land wat die vermoé het om betrokke

kom wanneer pryse laag isnie en hul
voortbestaan isin gevaar wanneer pryse
hoog is. Ditisdusvir hulle minder ekonomies

teraak. AFGRI is na my mening ook
verteenwoordigend genoeg om ‘n sterk saak
by die Regering te maak.

om ‘n etanol-fabriek op terig.

Daar isnog ‘n toekoms vir landbou in Suid-
My gevolgtrekking isdus dat slegs‘nland-  Afrika.
boubesigheid met goeie kliénteverhoudinge

‘n etanol-fabriek kan oprig. Die Regering (Brief verkort — Red)

‘Pak die opdraand met ‘n glimlag en wees bly, want die swaarkry kan net een
ding beteken: die afdraand 1€ voor!" So lui ‘n ou Chinese gesegde, het Pietman

Erasmus, voorsitter van die AFGRI-direksie, aan mielieboere gesé tydens AFGRI
se boeredae in Bethlehem en Delmas.

| Sitrusmelassemeel
Die berekende energiewaarde van
Citro, MTC en AFGRI Veevoere
se nuwe sitrusmel assemeel is
24,4% hoér asdiévan tradisionele
melassemeel.

Papiermielies

AFGRI Finansiéle Dienste en

Verhandeling verduidelik watter

. | faktore boere in ag moet neem wanneer
hulle besluite neem oor die koop van

papiermielies vir die volgende seisoen.

] Geen-bewerking
Bewaringsboerdery isnie ‘n kitsresep
waarmee alle probleme eensklaps
opgelos kan word nie. Dit verg hoé
bestuursinsette en uithouvermoé

| Early blight on potato
Without adequate control, early
blight can cause devastating yield
losses.

dié bedryf te betree, om
hulself deeglik te vergewis
van die faktore wat daar ‘n
rol speel.

SERVICE TO
MANAGE WILDLIFE
DISEASE

i "".'-."'
The University of g -}I.'E"f' 4 'Ehl .i?‘_:
Pretoria plansto establish Ll @ = ! B ﬁ
aconsultancy service for L : l: F o
the management of ) 2 :
wildlife diseases on
farms, at wildlife
breeding establish-
ments and in reserves
in Southern Africa.

i A RUSLANDE

Lande kan op verskillende
maniere laat rus word, met
wisselende koste-
implikasies.

Bl 18




The University of Pretoria (UP) plans to establish a consultancy service to organise and coordinate investigations into the diagnosis and control of
wildlife disease and disease-associated management problems. The UPis already involved in an ongoing investigation into the disease theileriosis
of roan antelope.

geklassifiseerde advertensies
(slegs groter goedere en plase)
word in die AFGRI Trader
gepubliseer.

Vir besprekings en tariewe
skakel Lorna, Germa of Marelize
by 012 362 1385 gedurende
kantoorure.

BI34

Asidose by melkkoeie
Graanvergiftiging of suurpens
kom meer algemeen voor as
wat baie boere besef. ‘n
Suiwelboer moet voortdurend
hierop bedag wees.

Disclaimer

AFGRI Operations and/or AFGRILAND nor any of its
officials, members, employees, agents, representatives,
shareholders or directors shall be naﬂe for any loss, damage
or any liability of whatsoever nature which may arise fo the
reader as a consequence of this publication of any article
or advertisement in this publication or as a result of the
reader or any other person acting on the strength, accuracy
or correciness of the content provided in this publication.

AFGRILAND makes no representation, furnish no warranty
or guarantee, actual or implied or otherwise that the content,
information or data in this publication are free from errors,
omissions or inaccuracies. No information, ideas, opinions,
views or other data available in this publication should be
regarded as professional advice or the professional opinion
of AFGRILAND or any of its members, employees, agents
representatives, or shareholders and all readers are inform

to obtain professional advice before taking any course of
action relating to anything contained in this publication.

Afsianddoening

AFGRI Bedryfs BPK en/of Afgriland of enige van sy
beamptes, lede, werknemers, agente, verteenwoordigers,
aandeelhouers of direkteure sal nie aanspreeklik wees vir
enige verlies, skade of verpligting hoegenaamd uit hoofde
van die publikasie en wat mag ontstaan vir enige leser van
die publikasie uit enige advertensie of die plasing van enige
artikel in die publikasie of as gevolg van 'n leser of enige
ander persoon wat reageer :3 optree op sterkte van dqie
akkuraatheid of korrektheid van die inhoud vervat in die
publikasie.

AFGRILAND mack geen voorstelling, lewer geen waarborg
of vrywaring, hetsy direk of indirek dat die inhoud, inligfing
of data in hierdie publikasie foutloos,vry van onjuisthede,
of sonder weglatings is nie. Geen inligting, idees, opinies,
Sandpunte of enige mligfing beskikbaar in hrerdie publiasie
moet as professionele advies of die professionele opinie
van Alfgriland of enige van sy beamptes, lede, werknemers,
agente, verteenwoordigers, aandeelhouers of direkteure

eskou word nie en die lesers moet hul eie professionele
advies inwin voordat enige aksie in verband met enige
inligfing in hierdie publikasie geneem word

PAPIERMIELIES OF MIELIES OP DIE LAND?

Dievolgende plantsei soen bring mielieboere voor groot bed uite
te staan: moet hulle plant, hoeveel moet hulle plant, moet hulle
glad nie plant nie, en, vir AFGRI-boere, moet hulle deur AFGRI
papiermielies koop.

Met die skryf van hierdie artikel was die mielieprys baie naby
uitvoerpariteit, en is die omvang van vanjaar se oes op 11,5
miljoen ton geskat, wat ‘n groot oordragvoorraad beteken.
Boere moet dus deeglik besin oor wat hul insetkoste teenoor
hul verwagte inkomste in die volgende seisoen gaan wees.

Frans Lubbe, senior bemarker by AFGRI Verhandeling, sé as
‘n mens gaan kyk na die Suid-Afrikaanse vraag en aanbod in
die 2005/ 06-seisoen, word verwag dat sowat 15,4 miljoen ton
mielies beskikbaar sal wees - 11,5 miljoen ton van die huidige
oes en 3,9 miljoen ton oorgedra van die vorige seisoen.

Met ‘n verwagte binnelandse verbruik van 7,7 miljoen ton en
uitvoer van sowat 1,5 miljoen ton, kan die oordragvoorraad
6,1 miljoen ton beloop.

Selfs a sou produksie in die 2006/’ 07-seisoen met 30%
afgeskaal word, sal daar steeds 12,9 miljoen ton mielies
beskikbaar wees - 6,8 miljoen ton geproduseer en 6,1 miljoen
ton oorgedra.

Met ‘n binnelandse verbruik van 7,7 miljoen ton en uitvoere
van 1 miljoen ton, sal daar dan ‘n oordragvoorraad van 4,1
miljoen ton wees.

Frans sé die mark neig gewoonlik na ‘n vlak tussen in- en
uitvoerpariteit wanneer die surplus sowat 2,4 miljoen ton is.
‘n Groter surplus hou dus waarskynlik niks goedsin vir die
mielieprys nie.

‘n Faktor wat ‘n verdere invloed op die prys van mielies vir
die volgende seisoen kan hé, is die verwagte grootte van die
oestein Amerika en China. Teen die tyd wat boere dié artikel
lees, sou die Amerikaanse en Chinese boere reeds geplant het,
en rondom Julie en Augustus (hul bestuiwingsperiode) sou ‘n
mens ‘n goeie prentjie kon kry oor hoe groot hul oeste kan
wees. Hoe groter hul oeste, hoe laer kan die internasionale

prys neig.

Die rand/dollar-wisselkoers kan ook ‘ n invloed hé: hoe sterker
die rand, hoe laer neig die prys gewoonlik.

Ander faktore wat boere se beplanning kan beinvloed, is die
verwagte plaaslike weersomstandighede, internasionale soja
en mieliepryse, wéreldskeepsvrag en internasionale vraag- en
aanbodsyfers. AFGRI isterdeg bewus van boere se uitdagings
en word natuurlik self ook daardeur geraak. Riaan van Schoor,
direkteur van bemarking by AFGRI Finansiéle Dienste, sé dié
afdeling wil boere help om ingeligte besluite oor hul finan-
sieringshehoeftes vir die volgende plantseisoen te neem. So
wil hulle boere in staat stel om op die lang termyn weer eko-
nomies te boer.

‘Elke boer se omstandighede verskil, en elke boer se situasie
moet daarom individueel benader en ontleed word, en elke
boer se moontlikhede, besluite en oplossings sal verskil,” sé
Riaan.

Hiernaas volg verskillende opsiemoontlikhede wat boere kan
oorweeg, met die gepaardgaande finansiéle implikasies.

In Tabel 1 word die boer se posisie gewysindien hy sy huidige
oes terughou op silosertifikate en volgende jaar se oes op
papier koop, teenoor ‘n situasie waar hy ‘n oes plant vir
volgende jaar.

In Tabel 2 word die boer se situasie vergelyk sou hy sy huidige
oes teen huidige pryse verkoop, en dan sy huidige oes en
volgende jaar s'n op papier koop, teenoor sy posisie waar hy
sy huidige oes op papier sou terugkoop en ‘n oes plant vir
volgende jaar.

In die voorbeelde word sekere aannames oor Jan, ‘n denk-
beeldige boer, gemaak:

Jan het 2 000 ha geplant

Sy insetkoste is R3 000/ha

Sy langtermyn gemiddelde opbrengsis 4 ton/ha

Die Safex-prysis R550, wat beteken die boer kry R450 in
sy sak

Inalegevalle beloop Jan se skuld R6 miljoen. Ander moontlike
skuld is ook in die voorbeelde ingesluit, soos paaiemente vir
huurkoopkontrakte en verbandpaai emente.

e o o

Verdere uitgawes vir die volgende seisoen, soos sy insetkoste
as hy weer 2 000 haplant, lewens-, diesal-, chemiese en opberg-
koste, word ingereken om te bereken hoeveel krediet hy nodig
het vir die 2006-seisoen.

Dan is daar die koste om papiermielies te koop: R35 per ton
met voorsiening vir ‘n variasiemarge van R160 per ton.

Indien Jan sy oes terughou, kan sy silosertifikate as sekuriteit
aan AFGRI voorsien word. Afhangende van die spesifieke
balansstaatposisie van die boer kan tot R700 per ton sekuriteits-
waarde aan hierdie sertifikaat gekoppel word.

Sou Jan op die nie-plant-opsie beduit en ‘ n termynmarkkontrak
(futures) koop, hou sy besluit ‘n prysrisiko in. Hy kan egter
ook besluit om eerder koop-opsies (call options) te koop wat
‘n koste-implikasie sal hé, maar geen prysrisiko nie.

Verder, sou Jan die nie-plant-opsie kies, is daar sekere voor-

waardes ter sprake, onder meer:

e Jan moet AFGRI-kredietgoedkeuring kry

e Jan moet ‘n kontrak teken waarin hy onderneem om niein
die volgende seisoen te plant of sy grond te verhuur aan
iemand wat gaan plant nie

e Sou Jan ander gewasse wou plant, moet hy ‘n minimumprys-
kontrak in plek hé

e Jan gee aan AFGRI ‘n mandaat om sy papiermielies te koop
en kontrakteer met AFGRI op watter viakke sy posisies
toegemaak moet word

Volgens Riaan is dit baie belangrik om te besef ‘n algemene
benadering sal glad nie werk wanneer finansieringsbesluite
vir die volgende seisoen geneem word nie. Elke individu se
situasie en finansiéle basis moet af sonderlik ondersoek en
beoordeel word.

Boere kan hul AFGRI-verhoudingsbestuurders kontak om
meer inligting te kry en hul eie spesifieke omstandighede te
ontleed om sodoende ‘n ingeligte besluit rondom finansiering
en hul verskillende opsies te bepaal.

Riaan van Schoor en Frans Lubbe kan gekontak word
by 012 643 8000.



FINANSIERING

Scenario-ontleding teen verskillende prysvliakke

Opsiel Opsie2

Nie plant Plant Nie plant Plant
Gelykbreekprys 787 955 747 847
Oorlaat indien pryse op huidige viakke bly 4,741,867 6,816,533 3,946,667 5,936,000
Oorlaat indien pryse met R160/ton daal 7,941,867 10,016,533 7,146,667 9,136,000
Oorlaat indien pryse met R200/ton styg 741,867 2,816,533 (53,333) 1,936,000

OPSIES VIR SOMER 2006

TABEL 1

Opsie 1: Huidige graan op silosertifikate en volgende jaar se oes op papier vs plant
Nie plant Plant
Huidige skuld
Somer 2005 6,000,000 6,000,000
AFGRI-huurkooppaai emente 500,000 500,000
Buite-huurkooppaaiemente 200,000 O 200,000
Verbandpaaiemente
(AFGRI en buite) 100,000 100,000
Betaal baar Augustus 2005 6,800,000 6,800,000
Huidige oes op land
Ha | Opbrengs|Prys Ha | Opbrengs | Prys
2,000 6| 450( 5,400,000 2,000 6| 450( 5,400,000
Posisie 2006/Somer 2006 fasiliteit
Oordrag van somer 2005 6,800,000 6,800,000
Lone 500,000 500,000
Eskom, Rente op O/R,
Versekering ens 300,000 300,000
L ewenskoste 200,000 200,000
Safex R35/ton 8,000 35 280,000 2,000 3,000 6,000,000
Safex R160/ton variasiemarge 8,000 160 1,280,000 8,000 160 1,280,000
Diesel en chemies vir skoon lande 2,000 200 400,000 0
Opbergkostes 12,000 79 948,000 |12,000 79 948,000
Fasiliteit benodig voor rente 10,708,000 16,028,000
Rente 713,867 1,068,533
Kredietfasiliteit benodig vir S2006 11,421,867 17,096,533
Sekuriteite aangebied
Silosertifikate 12,000 700 8,400,000 |12,000 700 8,400,000
Tekort aan sekuriteit 3,021,867 8,696,533
Bepaal van gelykbreek: R/t
Inkomste 20,000 787 15,741,867  |20,000 955 19,096,533
Uitgawes
Somer 2006 soos hierbo 11,421,867 17,096,533
Aankoogprys van papiermielies
soos hierbo 8,000 390 3,120,000 0
Vervoerdiff en hantering op fisiese
tonne 12,000 100 1,200,000 |20,000 100 2,000,000
15,741,867 19,096,533
Afgriland Sep/Okt 2005 11

OPSIES VIR SOMER 2006

TABEL 2

plant volgende jaar se oes

Opsie 2: Verkoop huidige oes, en koop huidige oes en volgende jaar se oes op papier vs huidige jaar se oes op papier en

Nie plant Plant
Huidige skuld
Somer 2005 6,000,000 6,000,000
AFGRI-huurkooppaai emente 500,000 500,000
Buite-huurkooppaaiemente 200,000 200,000
Verbandpaaiemente
(AFGRI en buite) 100,000 100,000
Betaalbaar Augustus 2005 6,800,000 6,800,000
Huidige oes op land
Ha |Opbrengs| Prys O Ha |Opbrengs | Prys
2,000 6| 450| 5,400,000 2,000 6 450| 5,400,000
Posisie 2006/Somer 2006 fasiliteit
Oordrag van somer 2005 1,400,000 1,400,000
Lone 500,000 500,000
Eskom, Rente op O/R,
Versekering ens 300,000 300,000
Lewenskoste 200,000 200,000
2,000 3,000 6,000,000
Safex R35/ton 20,000 35( 700,000 |12,000 35 420,000
Safex R160/ton variasiemarge 20,000 160| 3,200,000 |12,000 160 1,920,000
Diesel en chemies vir skoon lande 2,000 200( 400,000 0
Opbergkostes - 79 - - 79 -
Fasiliteit benodig voor rente 6,700,000 10,740,000
Rente 446,667 716,000
Kredietfasiliteit benodig vir S2006 7,146,667 11,456,000
Sekuriteite aangebied
Silosertifikate - 700 - - 700 -
Tekort aan sekuriteit 7,146,667 11,456,000
Bepaal van gelykbreek: R/t
Inkomste 20,000 747|14,946,667 120,000 847|16,936,000
Uitgawes
Somer 2006 soos hierbo 7,146,667 11,456,000
Aankoopprys van papiermielies
soos hierbo 20,000 390| 7,800,000 12,000 390| 4,680,000
Vervoerdiff en hantering op fisiese
tonne 0 8,000 100[ 800,000
14,946,667 16,936,000

PROMOSIE

Super Sojas
vir al die
produksiestreke

Roundup Ready-tegnologie in sojabone het in ‘n baie kort tyd
‘n groot inpak op die bedryf gemaak. Die verbruikers-
vriendelikheid van die tegnol ogie maak dit hoogs aanvaarbaar
vir aanplantingsin alle produksiestreke.

Dit staan nie’n tree terug vir konvensionel e soja-aanplantings
wat stabiele opbrengsprestasie betref nie en word ook hoog
aangeskryf as wisselbougewas om onkruidvrye lande vir die
komende seisoen te verseker. Die grootste voordeel van
Roundup Ready-sojabone is effektiewe beheer van onkruid,
wat bestuur aansienlik vergemaklik en beter graankwaliteit
en opbrengste verseker.

Die gebruik van die soja-pakket het tot gevolg dat die gebruik
van gevaarlike onkruiddoders beperk word en verder lei dit
ook tot ‘n vermindering in die verskeidenheid onkruiddoders
wat gebruik word. Die pakket bied ook buigsaamheid wat
planttyd en gebiedsaanpassing betref.

Die pakket bestaan uit twee kort groeiklaskultivars en een wat
indielang groeiklas val.

Diekort groeiklaskultivars moet verkieslik deel uitmaak van
die hoofaanplanting in die koel en gematigde dele van die
oostelike Hoéveld. In die warmer besproeiingsgebiede word
hulle vir later aanplantings aanbeveel.

Die PAN 421R is baie geskik vir die koel dele met beperkte
hitte-eenhede en vir laat-aanplantings op die Hoéveld en
situasies geassosieer met koring/sojaboon-wisselbou.

PAN 520R is ‘n veelsydige kultivar wat beter aangepas vir
middel sei soen-aanplantings en normale rywydtes en plante-
stand. Dit is baie wyd aangepas vir gematigde gebiede en
vergelyk baie goed met konvensionele kultivars.

Die lang groeiklas PAN 522R is robuust en taai en is seker

die kultivar met die beste aanpashbaarheid van a die kultivars.
Dit kan dus as vroeé aanplanting in die gematigde Hoéveld

14

Die verskil in effektiewe onkruidbeheer in probleemlande. Die skoon

plante links is Roundup Ready kultivar vs 'n konvensionele kultivar
regs wat toegegroei is van die onkruid.

en hoofaanplanting in die warmer besproeiingsgebiede
aanbeveel word. Die besondere kultivar presteer goed onder
droéland- en stremmingstoestande. Omdat
dit stadig afdroog is dit beter aangepas
vir vroeé plantdatums en laer plant-
bevolkings.

Pannar se Roundup Ready-pakket word
met die konvensionele kultivars PAN 626
en PAN 809 aangevul. Die kultivars het
die afgelope seisoen baie goed presteer.

Jannie Blignaut

Vi

Kontak gerus vir Ruaan Bosch
082 322 5134 of Jannie Blignaut
083 659 5400 of een van Pannar se
verteenwoordigers vir inligting oor
plantestand en plantdatumaanbe-
velings vir die onderskeie kultivars.

Ruaan Bosch



LANDBOUFOKUS

VARS PRODUKTE VS MIELIES

Mielieboere wat vars produkte as alternatief vir die komende
seisoen wil oorweeg, moet hulself deeglik vergewis van die
voor- en nadele van die onderskeie gewasse en hul markte.

Sou mielieboere byvoorbeeld besluit om volgende jaar op
groot skaal meer aartappels pleks van midieste plant, kan die
prys van aartappels nadelig geraak word omdat dit skerp op
aanbod reageer.

“‘n Klein bietjie meer aartappels het ‘n geweldig negatiewe
invioed op die prys,” het Mossie Mostert, inligtingsbestuurder
van Aartappels Suid-Afrika, op AFGRI-boeredae in Beth-
lehem en Delmas ge<é.

Die pryssengitiwiteit van aartappelsword in Grafiek1 aangedui.
Mostert het gesé om aartappels te plant was nog altyd wins-
gewend, maar omdat die prys so sensitief is, is dit ‘n produk
waarmee ‘n boer oor ‘n lang tydperk moet volhou om die
vrugte te kan pluk.

Aartappelsop Varsproduktemark
Gemiddelde Weeklikse Hoeveelhede & Prys (alle klasse)

Grafiek 1

Skattings vir aartappeloeste word in verskillende fases gedoen
en ook aangepas soos elke seisoen vorder. Volgens die skattings
ten tye van die AFGRI-boeredae het die grootte van die oeste
getoon dat die pryse nie veel behoort te verander tot einde van
2005 nie.

Anders as in Europa, waar daar een aartappelseisoen is en
aartappels dus daarna geberg moet word, het Suid-Afrikaanse
verbruikers die voordeel van vars aartappels reg deur die jaar
omdat dit in die hele land en op verskillende tye geplant word
en dus ook op verskillende tye aan die mark gelewer word.
Dit plaas groter druk op koordinering van bemarking en elke
streek moet ander strekein ag neem. Om hedltyd vars aartappels
beskikbaar te hé, verg fyn beplanning, het Mostert gesé.

Die meeste aartappels sal in 2005 naverwagting uit die Vrystaat
kom (28,9%), terwy! groot hoeveel hede ook uit die Wes-Kaap
(19,1%) en Limpopo (19%) kan kom.

Die grootste deel van die oes gaan na die varsproduktemarkte
(47,5%), terwyl 15,1% direk na die handel gaan en 19,2%
verwerk word. Verder word 6,1% uitgevoer en 12% word vir
plantmateriaal gebruik.

Van al dié segmente het die mark vir verwerkte aartappel-
produkte die laaste 10 jaar die grootste groei getoon. Dit behels
onder meer droé, bevrore en vars skyfies.

Waar meer as 70% van tafelaartappels voorheen op die
varsproduktemarkte (VPM’e) verkoop is, het dié persentasie
die afgelope vyf jaar gevaarlik laag begin daal. Volgens Mostert
is dit kommerwekkend omdat die prys van aartappels op die
VPM'’ e bepaal word.

TAMATIES, UIE EN ANDER VARS PRODUKTE

Die varsproduktebedryf het wat tegnol ogie betref ‘ ongelooflike
spronge van vooruitgang' gemaak, het Philé van Zyl, uitvoe-
rende direkteur van ZZ2-boerdery in Limpopo, gesé.

Waear dit eens aanvaarbaar was om 50 ton tamaties/hate produ-
seer, moet ‘ n boer vandag minstens 80 ton/ha kry, en sommige
boere kry selfs 140 — 200 ton/ha.

Boere wat vars produkte oorweeg, moet seker maak watter
produkte in watter klimaat aard, want in Suid-Afrikaisdit nie
lonend om beskerming vir hierdie produkte op terig nie, het
Van Zyl gesé.

Volgens hom is tegnologie een van agt deutelaanwyserswat ‘n
boer in die varsproduktebedryf moet in ag neem. Die ander is:
Pryse

Volumes en grootte van die bedryf

Organisering van die bedryf

Varsproduktemarkte (VPM’e)

Grondhervorming

Buitelandse faktore

Arbeidswetgewing

e o o L] o o

Van Zyl het die prys van uie as voorbeeld gebruik en gesé dié
produk is die wisselvalligste kommoditeit in die land en het
‘n baie onelastiese vraagkurwe. Tamatieboere is, soos mielie-
boere, ook in ‘n knyptang-situasie nadat die prys die laaste
twee jaar met 15% gedaal het.

Dietamatie- en uiebedrywe mag dalk op die opperviak chaoties
lyk, maar eintlik organiseer markkragte dit goed, het Van Zyl
gest.

Tamaties word hoofsaaklik in Limpopo, Mpumalanga se
Onderberg-omgewing, en by Vredendal en Robertson in die
Wes-Kaap verbou, terwyl uiein die hele land geplant word.
Ander produkte se verbouingsverspreiding is iewers tussen
dié van tamaties (baie gekonsentreer) en uie (oor die heleland).

Boere in die varsproduktebedryf is volgens Van Zyl by ‘n
kruispad met VPMe. Die markte word bynaamal deur plaadike
regerings bedryf en is vir boere ‘n groot bron van frustrasie.

Grondhervorming het die potensiaal om die varsproduktebedryf
ernstig te ontwrig. Volgens Van Zyl word 84% van Limpopo
se kommersiéle grond geéis.

Die varsproduktebedryf was tot dusver nie eintlik aan Suid-
Afrika se tradisionele landboumededingers in ander lande
blootgestel nie, omdat Suid-Afrikate ver geleéis. Boerein
die bedryf moet egter ernstig kennis neem van groot potensiaal
vir verbouing in Afrika-lande naby Suid-Afrika se noordelike
grense, asook in Mosambiek.

Arbeidswetgewing het ‘n groot impak op varsprodukteboere
gehad en arbeidskoste is deesdae dié boere se grootste
kostefaktor.

Mossie Mostert kan gekontak word by 012 349 1906 of
stuur e-pos na mmostert@agric.co.za en Philé van Zyl by
015 395 8212 en phile@zz2.co.za



Uitstekende weer verwag

Weerstoestande kan in die nuwe plant-
seisoen baie gunstig wees vir mielie-
produksie, veral in die eerste helfte van
die somer.

Volgens Sakkie Nigrini, onafhanklike
weervoorspeller, dui datawat in Augustus
beskikbaar was daarop dat die vooruitsigte
vir die seisoen goed lyk vir mielieboerein
somerreénvalgebiede. Die data word een
keer maand opgedateer en die vooruit-
sigte kan wel in die volgende paar maande
verander.

Nigrini het aan boere verduidelik dat La
Nifia-toestande (Spaans vir ‘babadog-
tertjie’) vir September tot November
voorspel word, en effense El Nifio-
toestande (Spaans vir ‘ Christus-kind’ of
‘babaseuntjie’) vir Desember.

Dit beteken normale tot bo-normale reén
kan in die lente in die somerreénval-
gebiede verwag word. Verder kan die

temperature in dié gebiede van Septem-
ber tot November tot 3° Celcius hoér as
die norm wees.

‘n Effense midsomerdroogte kan in die
tweede helfte van Desember en die eerste
helfte van Januarie 2006 in binnelandse
graanproduserende gebiede voorkom,
maar goeie reén is weer moontlik in die
laatsomer.

Met ‘n La Nifia-fase is die kanse vir
goeie reén in die Wes-Kaap dus minder
gunstig en sal waterbeperkings in stand
gehou moet word tensy goeie lentereéns
wel sou voorkom, iets waarvoor die kans
minder as 20% is, gebaseer op die
voorspelling soos uitgereik op 1 Augustus
2005.

Boere kan Nigrini per e-poskontak by
sakkie@netfor.co.za. Sy onderneming
ver skaf weerinligting as ‘n besigheids-
diens.

WEER

‘n Mielieboer wat minder mielies gaan plant, moet die kostes
verbonde aan ruslande goed ondersoek. Dit kan R1 337/hakos
om oorléande te onderhou, terwyl dit R887/ha kan kos om
ander kommoditeite met vaste pryse te plant.

Koot Claassen, AFGRI-direkteur en self ‘n boer, het tydens
AFGRI-boeredae op Bethlehem en Delmas verskillende
scenario’s vir die hantering van ruslande aan boere geskets en
na aanleiding van die koste betrokke ‘n beroep gedoen op
finansiéle instellings om boere in die belang van landbou in
die breé by te staan.

Volgens Claassen sal die koste om onkruid te beheer van plaas
tot plaas verskil. Hy het gemaan dat die bestuur van onkruid-
beheer intense fokus verg om koste so laag moontlik te kan
hou.

* Sou onkruidbeheer op oorlégrond misluk, is hierdie belangrike
oorlewingsgedagte om minder te plant egter gedoem,’ het
Claassen gesé.

SCENARIO 1

i) Loslande en doen niks: In Suid-Afrika se politieke
klimaat kan dit die verkeerde indruk wek.
Koste: Geen direkte koste nie.

ii) Laat veeop lande wei: Die nadeel hiervan is dat onge-
wenste onkruid die lande mag inneem, die grond kan erg
vertrap word en dit kan ondeurdringbaar raak vir water.
Koste: Geen direkte koste nie.

iii) Disdielandetweekeer: Dit sal onkruid verminder, maar
die onkruid sal steeds deurkom. Met hierdie opsie kan
water wel die grond indring.

Koste: R140/ha.

iv) Een vlak tandbewerking: Dit skep ‘n redelike mate van
vog-indringing. Dit is egter moeilik om deur stronke en
onkruid te werk.

Koste: R65/ha.

v) Onkruiddoder bespuiting: Dit lewer goeie resultateindien
dit akkuraat bestuur word. Waterindringing is redelik
beperk.

Koste (vir twee keer): R185/ha.

vi) Ploeg middel somer: Twv effektiwiteit moet lande gedis
of met onkruiddoder bespuit word na die ploeg.
Koste: R125/ha.

Totale koste van SCENARIO 1: R515/ha.

18

SCENARIO 2

i) Veeop lande: Laat vee op dielande wei tot vroeg somer,
of brand die lande. Dis die lande 120 mm diep en laat 1&
vir sesweke. Koste: R90/ha.

ii) Onkruidbespuiting: 1,5 liter/ha Touchdown, 2 liter/ha
Ammoniumsulfaat en 100 liter/hawater. Koste: R92/ha.

iii) Tweede bespuiting: Dit sal die lande deur die winter dra.
2,1 liter/ha Touchdown, 2 liter/ha Add-up, 1,76 liter/ha
Terbutilasien 600, en 100 liter/hawater. Koste: R177/ha.

Totale koste van SCENARIO 2: R359/ha.

WAT DIE BOER TE DOEN STAAN
‘n Kombinasie van bogenoemde scenario’s iswaarskynlik die
oplossing, meen Claassen. Sy voorstel behels:

a) Veeop lande: Laat vee op die mieliereste wei tot die
begin van die somer. Brand kan oorweeg word, maar nie
waar daar veeisnie.

b) Dis: Ligte disbewerking van 80-100 mm.
Koste: Sowat R80/ha.

¢) Tandbewerking: Wanneer die onkruid + 75 mm hoog is,
werk dit dood met viak tandbewerking, maar moenie ou
skare gebruik nie. Koste: R65/ha.

d) Onkruiddoderbespuiting: Bespuit met dosisse wat nodig
is om onkruid vir ses weke te beheer. Koste: R177/ha.

e) Ploeg: Ploegbewerking in Maart kan hierdie program van
optimale onkruiddoder en vogbewaring afdluit.
Koste: R125/ha.

Totale koste: R437/ha

Claassen het gesé landbouers se vastekostekomponent is
kommerwekkend. Dit wissel vanaf R650/ha tot so hoog as
R100800/hain sommige gevale. ‘ Indien ‘' n mensdie voorgestel de
oplossing se koste by die gemiddelde vaste koste tel, kom jy
by ‘n ontstellende syfer van gemiddeld R1 337/ha.’

Claassen het aanbeveel dat boere dit kan oorweeg om ander
kommoditeite onder kontrak met redelike pryse aan te plant.
‘Boere kan koring, sojabone en sonneblom in hierdie stadium
vasprys, wat ten minste die direkte verlies weens onkruidbeheer
kan uitskakel en kontinuiteit in boerdery sal bewerkstellig.’
Die boer moet dan verder sy of haar normale oorléstelsel hand-
haaf, met slegs enkele aanpassingsin die mielie-aanplantings.



PROMOSIE

Ken jou onkruidspektrum ....
... €n ken jou onkruiddoder!

Niemand vra meer of onkruid beheer moet word nie — selfs
die mees oningeligte produsent weet dat jou gewas minstens
die eerste ses tot agt weke geen kompetisie verdra nie, want
ditisin dié tydperk waarin mielies, of enige ander gewas, se
optimum potensiaal vasglé word. Ten spyte van dié kennisis
dit verbasend hoe oningelig baie produsente nog steedsis oor
onkruidspektrum en die mees ekonomiese wyse om onkruid
effektief te beheer.

Die foutiewe aanname word dikwels gemaak dat skoffel die
mees ekonomiese manier van onkruidbeheer is. Proef op proef
het egter bewys dat dit duur is om te skoffel, hoofsaaklik
vanweeé die hoé brandstofkoste en dytasie op duur implemente,
maar veral omdat skoffel dikwels nie effektief isnie. Onkruid
soos kweek word dikwels net gestimuleer om meer aktief te
groei en veral in die nat seisoene word onkruid net verplaas
om maar weer lustig voort te groei. Verder is elke bewerking
van die grond weer ‘n stimilus vir nuwe vlae van onkruid om
te ontkiem.

Dit staan soos ‘n paal bo water dat kennis
van jou onkruidspektrum en die keuse van
die regte onkruiddoder teen die regte dosis
die mees effektiewe en ekonomiese prak-
tyk is om jou onkruid te beheer. Somsis
‘n geregistreerde tenkmengsel die enigste
manier om ‘n bepaalde onkruid te beheer.
En onthou slegs effektiewe beheer is
ekonomies!

Om effektiewe onkruidbeheer tekry is daar
egter ‘n paar ononderhandelbare voor-
waardes:

« Kies‘nonkruiddoder van ‘ n betroubare
verskaffer wat ‘ n gehalteproduk verskaf
en wat die onkruidspekrum op jou
saadbed sal beheer;

i,

MEERDOELIGE SAMESTELLING VAN BULLET

Slegs effektiewe onkruidbeheerUis
ekonomiese onkruidbeheer!

e Leesdieetiket deeglik en kies die dosis vir die moeilikste
beheerbare onkruid in die spektrum — moenie dosisse sny
nie;

* Volg die menginstruksies deeglik en maak slegs van tenk-
mengsels gebruik wat op die etiket aanbeveel word;

» Volg die toedieningsinstruksies deeglik en let veral op die
voorwaardes vir effektiewe beheer — dien onkruiddoder toe
binne drie dae na die laaste grondbewerking.

‘n Effektiewe onkruiddoderprogram sluit gewoonlik nie-

sel ektiewe onkruiddoders soos Roundup® of Roundup® Turbo
in om met ‘n skoon saadbed te begin. Dit word opgevolg met
‘n effektiewe residuel e onkruiddoder soos Bullet®, Guardian®
of Lasso® MT.

By die nie-selektiewe onkruiddoders speel onkruidspektrum
"n kardinale rol, want dit bepaal die dosis en in sommige
gevalle die tenkmengsel vir hardnekkige onkruid.

Met die toediening van ‘n residuele on-
kruiddoder is die aktiewe bestanddeel en
die logingsindeks, asook die oordrag-
periode, van kardinale belang. ‘' n Veelsydige
onkruiddoder soos Bullet het drie ver-
skillende aktiewe bestanddele met verskil-
lende logingsindekse. Residuele onkruid-
doders se periode van effektiwiteit word
bepaal deur die logingsindeks van die
aktiewe bestanddeel. Hoe laer die logings-
indeks, hoe langer die tydperk van beheer.
Bullet beheer dus ‘n groot verskeidenheid
onkruid oor ‘n langer tydperk en is seker
een van die mees effektiewe tenkmengsels
op diemark. Die uitstekende beveiliger wat
die produk bevat, maak dit die nommer een
keuse in baie suksesvolle onkruiddoder-
programme.

Aktiewe bestanddeel | Hoeveelheid | Werking en beheer

Asetochloor 250¢g/1 Die hoogs effektiewe nawerkende grasdoder beheer ook breéblare in sinergie met
dietriasienes. ‘' n Uitstekende beveiliger verseker dat die mielieplantjie nie
geaffekteer word nie.

Atrasien 225¢/1 Die oploshaarheid en logingstempo van dié staatmaker verseker beheer van ‘n
breé spektrum vroeéseisoen breéblaaronkruide — veral die wat diep ontkiem, soos
Olieboom (Stinkblaar) en Kakiebos.

Terbutielasien 225¢g/1 Die matig oplosbare chloortriasien, met sy lae logingstempo verseker dat genoeg
van die produk in die boonste vyf sentimeter van die grond behoue bly om laat
ontkiemende breéblare te beheer.

GRONDBEWERKING

GEEN-BEWERKING

Globalisering en ekonomiese kragte noop die Suid-Afrikaanse
produsent om dringend na verbouingsmetodes te kyk. Geen-
bewerking, ook bekend as bewaringsboerdery of die Engelse
zero till en no till, word die afgelope vyf jaar druk deur boere
bespreek.

Produsente moet egter nie dink dat bewaringsboerdery ‘n
kitsresep is om alle probleme eensklaps op te los nie. Dit verg
hoé bestuursinsette, guts en uithouvermoé en ‘n mens moet
bereid wees om uit jou ele ondervinding teleer. Die eindresultaat
is egter deur en deur die moeite werd.

Diegene wat reeds bewaringshoerdery toepas, is meestal deur
van die volgende redes daartoe oortuig:

Grondvogbestuur

Onkruiddruk

I nsetkostedruk

Verouderde toerusting

Grondvrugbaarheid

Erosie

Kompaksie

Volhoubare produksie (waarskynlik die hoofdoel)

Konvensionele gewasverbouing se tyd is besig om uit te loop
weens insetkostedruk. Lae produkpryse en die verantwoorde-
likheid om grond as natuurlike hulpbron van vernietiging te
red, is seker die belangrikste redes hiervoor. Die fisiese,
chemiese en biologiese welvaart van die grond verdien net die
beste en kan verbeter word deur ‘n meer biologiese denkwyse
natevolg.

Deur die verwydering van oesreste, hetsy deur brand, beweiding
of baal, word die organiese materiaal wat nhoodsaaklik is vir
die voorkoming van spoel- en winderosie, windskade, asook
die mikro-organismes in die grond vernietig. Vee op lande
veroorsaak kompaksie van die grond wat weer deur duur be-
werkings omgekeer moet word.

LN T T A RN, |

Koring groei direk in stoppels nadat die land nie geploeg is nie.

Spoorverkeer is baie belangrik in bewaringsboerdery. Alle
bewerkings (spuit, plant, stroop) moet op dieselfde spore plaas-
vind sodat die deel van die land waar die gewas geplant word
in ‘n natuurlike toestand kan wees om die plant se wortels
geleentheid te gee om ten volle te ontwikkel. Hierdie wortels
moet na oes onversteurd gelaat word om natuurlik te verrot
en so natuurlike ‘kanale’ in die grond telaat vir beter vogpene-
trasie.

Voordat ‘n boer na geen-bewerking oorskakel, moet hy eers
‘n paar vrae vir homself antwoord:

* Wanneer begin ek?
Jy kan slegs begin wanneer jy glo dit kan werk. Met ander
waoorde, jou ingesteldheid moet verander (‘n mind change).
Wanneer hierdie proses deurgetrap isen jy in jouself glo,
isjy reeds 90% op die pad van sukses.

» Wat moet ek doen?
- Versamel ale moontlike inligting, evalueer dit en pas dit
aan sodat dit op jou omstandighede van toepassing is.
- Begin om ale aksies aan te teken sodat jy uit jou eie foute
kan leer.
- Wees bereid om foute te maak.

» Wat moet ek nie doen nie?
Moenie na die eerste drie jaar ophou nie, byt vas.

* Moet/kan ek weer ploeg?
Ja, as dit noodsaaklik is, andersisdit nie nodig nie.

* Waar begin ek?
Moontlik naby jou opstal sodat jy dit gereeld kan dophou
en waarnemings doen.

» Hoekom wil ek dit doen?
Net jy self kan dit antwoord, wees eerlik met jouself.

 Toerusting wat benodig wor d:

- 'n Stroper wat die stoppel eweredig versprei. Oesreste
moet so wyd as die snywydte van die stropertafel versprei
word

- ‘n Goeie betroubare spuit

- ‘n Planter wat deur stoppel kan plant

- ‘n Skermspuit wat as chemiese skoffel gebruik word

- ‘n Goeie molmmaker (mulcher). Hoévolume-mieliereste
word ook met die mulcher eweredigin ‘n ‘komberslaag’
oor die totale opperviak versprei

Aanvanklik kan huidige toerusting omgeskakel word, maar
indien dit ondoeltreffend is, moet dit nie die rede wees om
geen-bewerking af te skiet nie, want daar is doelgemaakte
toerusting beskikbaar.

Die toediening van chemikalie€is‘n spesialisoperasie. Indien
dit nie korrek gedoen word nig, isdit ‘n morsvan geld en word
die seisoen se geleenthede verbeur.

Die volgendeis belangrik om chemiese toediening suksesvol

te doen:

¢ Voorkom kontaminasie met vreemde of vorige produkte
wat binne-in die spuittenk gespuit is. Spoel die hele pypstel sl
uit, vanaf die tenk en pomp tot by die spuitstuk

¢ Die korrekte druppelgrootte moet vir verskillende take

toegedien word

Kies die regte spuitstuk vir ‘n spesifieke taak

Werk teen die regte druk

Ry teen die korrekte spoed

Kalibreer toerusting korrek

Klimaatstoestande moet korrek wees

Weset wat die werking isvan die chemikalieg wat jy toedien

Weet watter groep onkruiddoder jy toedien



GRONDBEWERKING

VERG MOED

» Wees sensitief vir die natuur, moenie besoedel nie
e Weet wat jou buurman geplant het — moenie toelaat dat jou
chemikalieé sy gewasse beskadig of vernietig nie

Onkruidbeheer is die sleutel tot sukses vir geen-bewerking,
daarsonder is dit ‘n opdraande stryd. Geen-bewerking stel
ekstra eise aan die bestuurskapasiteit en toerusting van die
produsent. ‘n Mens moet wakker loop!

Tussen 10% en 20% kan op chemikalieé bespaar word indien
doeltreffende spuite gebruik word en die produkte korrek
volgens die etiket toegedien word. Water wat vir bespuiting
gebruik word se kwaliteit (pH) moet ook korrek wees aangesien
water die draer is wat die chemikalieé na die teiken neem.

‘n Goel e geen-bewerkingplanter moet deur digte stoppel kan
plant sonder dat die stoppel tussen die plantereenhede blok.
Die saad moet ook op die regte diepte geplaas word sodat dit
goeie kontak met vogtige grond maak. Betroubaarheid tydens
die plantseisoen is baie belangrik, want staantyd kos geld.

Skermspuite is belangrik vir die beheer van daardie onkruid
wat deur die seisoen ontkiem nadat geplant is. Dieselfde voor-
sorgmaatreéls as by balkspuite moet toegepas word.

OPSOMMEND

e Toerusting wat gebruik word, moet aanpasbaar wees en ook
by die gekose werkwydte pas sodat spoorverkeer toegepas
kan word.

Aanvaar verantwoordelikheid vir jou keuses en besluite.
Wees ingelig sodat die regte besluite geneem kan word.
Die deutel tot suksesis goeie onkruidbeheer.
Geen-bewerking is ‘n praktyk wat ekologies vriendelik
teenoor die omgewing en ook meer ekonomies vir die
boer is.

Neil Kinsey se spreekwoord van Look after your soil and your
soil will look after your cropsis sprekend van geen-bewerking.

Vir navrae, kontak Sakkie van der Merwe, bemarkings-
bestuurder van Eco Till Africa, by 014 730 0222 of
082 477 1836, of stuur ‘n e-pos na ecotill @ecotillafrica.co.za

|=r

Sewe week oue katoen groei direk in koringstoppels nadat die land nie
geploeg isnie.

‘n Doel gemaakte geen-bewerkingplanter plant deur die stoppel sonder om
te blok.

Onsland sit met ‘n oorskot midlies, ‘n verlaging in produkprys
en ‘nverhoging van boerderykoste. Die probleem word vererger
deur diefeit dat daar tans min kansis vir die uitvoer van groot
hoeveelhede oessurplusse. Boere beleef ook die gevaar van ‘n
verdere afname in kommersiéle eenheidsprys.

Die huidige problematiese ekonomiese klimaat wat die
boerderybedryf ondervind — ‘ n toestand wat onwaarskynlik
hierdie jaar gaan verbeter —verg fyn beplanning en raak beduite.

Voorleggings deur verskeie instansies beveel aan dat daar 70%
minder, of glad nie geplant word nie en verskeie skemas word
ingestel om boere finansieel te help. Ongeag wat die boer
besluit, een feit staan uit soos ‘n paal bo water:

Produksiekoste moet so laag as moontlik gehou word.

Daar is dus ‘n dringende behoefte vir alternatiewe boerdery-
bedrywe en, omdat diereproduksie op weiding huidiglik
winsgewend is, is eenjarige weiding soos tef of voersorghum
die antwoord.

Een opsiewat alerweé oorweeg word isom lande te laat oorlé.
Maar dit is belangrik om selfs die direkte koste vir die instand-
houding van oorlélande in gedagte te hou. Verskeie opsies
bestaan:

Opsie L:
Skottelbewerking (3,4 m) in Nov R 147,00
2 x Roundup-bespuiting @ 2,5 It/hain
Desen Feb R 140,00
Totaal/ha R 343,00
Opsie2:
Skottelbewerking (3,4 m) in Nov R147,00
2 x Tandbewerking (21 tande) in Jan en Mrt R 224,96
Totaal/ha R 371,96

Opsie 3: SAAI VAN TEF

Saadkoste @ 10kg/ha R 78,00
1 x Skottelbewerking R 147,00
Saaikoste R 29,68
Spuitkoste R 28,00
Onkruidbeheer — 2,4 D @1lt/ha R 18,00
Totaal/ha R 300,68

(Tef word as staande hooi gebruik — geen sny- en baalkoste is
in berekening gebring nie.)

Opsie4: PLANT VAN VOERSORGHUM

Saadkoste @ 12kg/ha R 60,00
1 x Skottelbewerking R 147,00
Saaikoste R 29,68
Bemestingskoste R 142,40
Totaal/ha R 379,08

(Vir gebruik as groenweiding of staande hooi.)

TEF cv. SA Bruin (Eragrostis- tef)

Tef is'n eenjarige polgras wat tot ‘n hoogte van 1,2 m kan
groel. Sy fisiologiese elenskappe maak van hom ‘n goei e hooi-
en wisselbougewas, aangesien dit maklik sny, baal en droog.

Die hooi isvan ‘n hoé gehalte. Dit is smaaklik en voedsaam
en verder het dit ook geen grondvoorkeure nie. Tef is ‘n
uitstekende keuse as wisselbougewas met die bykomende
voordeel dat dit lande skoon hou.

Planttyd: Oktober — November: 2 snysels
Desember — Januarie: 1 snysel
Januarie — Februarie: staande hooi

Saaidigtheid: 10 kg/ha— ligte gronde
15 kg/ha— swaar gronde

Prys: R195/25 kg



